
Annotatsiya. Maqolada axborotlashgan jamiyat sharoitida milliy o‘zlikni anglash jarayonining
transformatsiyalanishi tahlil gilingan. Axborot texnologiyalarining rivojlanishi, global axborot makonining
shakllanishi sharoitida milliy o‘zlikni anglash jarayonining yangi xususiyatlari, shakllari va ifodalanish usullari
ko‘rsatib berilgan. Virtual makon va tarmoq jamiyati sharoitida milliy o‘zlikning saqlanishi va rivojlanishi
masalalari, milliy qadriyatlarni saqlab qolish va rivojlantirishning yangi mexanizmlari ochib berilgan. Shuningdek,
raqamli texnologiyalar orqali milliy madaniyatlarning o‘zaro ta’siri, milliy o‘zlikning transformatsiyalanishi va
kibermakonda milliy manfaatlarni himoya qilish masalalari tahlil etilgan.

Kalit so‘zlar: milliy o‘zlik, axborotlashgan jamiyat, ragamli texnologiyalar, tarmoq jamiyati, virtual makon,
transformatsiya, global axborot makoni, raqamli suverenitet.

Kirish. Bugungi kunda insoniyat taraqqiyotining axborotlashgan bosqichida axborot va
bilim nafaqat ishlab chigarish omili, balki ijtimoiy, iqtisodiy va siyosiy sohalarda jamiyatni
tubdan o‘zgartirishning asosiy vositasiga aylandi. Bu esa o'z navbatida milliy o‘zlikni anglash
jarayonlarining ham transformatsiyaga uchrashiga olib kelmoqda. Global axborot makoni va
uning ta’sirida shakllanayotgan “tarmoq jamiyati” sharoitida milliy o‘zlikni anglash
fenomenining mohiyati, xususiyatlari, shakllanish omillari va ijtimoiy ahamiyatini tadqiq etish
bugungi kunning muhim ilmiy-amaliy vazifalaridan biriga aylandi.

Axborotlashgan jamiyat sharoitida milliy o‘zlikni anglash jarayonining
transformatsiyalanishi nafaqat nazariy, balki amaliy ahamiyatga ham egadir. Boisi bu

transformatsiyaning xarakteri va yo‘nalishlarini anglash orqgaligina milliy o‘zlikni saqlab qolish
va rivojlantirishning samarali strategiyalarini ishlab chiqish mumkin.

Adabiyotlar tahlili. Axborotlashgan jamiyat tushunchasi va uning ijtimoiy
transformatsiyalarga ta’siri masalalari ko‘plab olimlar tomonidan tadqiq etilgan. Yaponiyalik
sotsiolog va futurolog Yo Masuda “Postindustrial jamiyat sifatida axborotlashgan jamiyat”
kitobida axborotlashgan jamiyatning rivojlanish konsepsiyasini taklif qilgan [1]. Masudaning
fikricha, axborotlashgan jamiyat bu moddiy ne’matlar ishlab chiqarishga emas, balki axborot
texnologiyalari va bilimlarga asoslangan va intellektual ijodkorlikni rivojlantiradigan
jamiyatdir.

Ispaniyalik sotsiolog Manuel Kastels “Axborot asri: igtisodiyot, jamiyat va madaniyat”
asarida tarmoq jamiyati konsepsiyasini rivojlantirgan. Kastels ta’kidlaganidek, “axborot
jamiyatida o‘zlik muammosi yanada dolzarb ahamiyat kasb etadi, chunki global axborot
maydoni sharoitida milliy, madaniy, diniy o‘zlikni saqlab qolish va rivojlantirish masalasi yangi
ma’no kasb etadi” [2].

Daniel Bell o‘zining “Postindustrial jamiyatning kelishi: ijtimoiy prognozlashtirishda
tajriba” asarida axborotning ijtimoiy transformatsiya jarayonlaridagi roli haqida fikr yuritgan:
“Postindustrial jamiyat — bu iqtisodiyotida ustuvorlik tovarlar ishlab chiqarishdan xizmatlar
ko‘rsatishga o‘tgan, tadqiqotlar o‘tkazish, ta’lim tizimini tashkil etish va hayot sifatini oshirishga
yo‘naltirilgan jamiyat” [3].

Amerikalik futurolog Elvin Toffler o‘zining “Uchinchi to‘lqin” asarida sanoat jamiyatidan
axborotlashgan jamiyatga o‘tish jarayonini tahlil qilgan va bu jarayonning inson hayoti,
madaniyati, gadriyatlari va o‘zligiga ta’sirini ko‘rsatib bergan [4].

Tadqiqot metodologiyasi. Axborotlashgan jamiyat sharoitida milliy o‘zlikni anglash
jarayonining transformatsiyalanishini tahlil qilishda quyidagi metodologik yondashuvlar
go‘llanilgan:

. tizimli yondashuv - axborotlashgan jamiyat va milliy o‘zlikni anglash jarayonini
o‘zaro bog'liq tizim sifatida o‘rganish;

. evolyutsion yondashuv - milliy o‘zlikni anglash jarayonining axborotlashgan
jamiyat sharoitida rivojlanish dinamikasini tahlil qilish;

. sotsiologik metodlar - axborotlashgan jamiyat sharoitida milliy o‘zlikni anglash
jarayonining ijtimoiy aspektlarini o‘rganish;

. prognostik metodlar - axborotlashgan jamiyat sharoitida milliy o‘zlikni anglash
jarayonining kelgusi rivojlanish tendensiyalarini aniglash.

Tahlil va natijalar. Axborotlashgan jamiyat g‘oyasi ko‘plab nazariyotchi olimlar
tomonidan ishlab chiqilgan bo‘lib, bu konsepsiyalar axborotning jamiyat hayotida tutgan
o‘rnini va informatsion texnologiyalarning ijtimoiy transformatsiya jarayonlariga ta’sirini
ochib berishga garatilgan. Axborotlashgan jamiyat nazariyasi oldingi jamiyat modellaridan
tubdan farq qiladi — unda inson faoliyatining asosini moddiy ne’matlar ishlab chiqarish emas,
balki axborot, bilim va kommunikatsiya jarayonlari tashkil etadi.

Fikrimizcha axborotlashgan jamiyatning asosiy xususiyatlari quyidagilardan iborat:

. igtisodiyotda xizmat ko‘rsatish sohasining ustuvorligi;
. ishlab chigarishda bilimga asoslangan texnologiyalarning keng qo‘llanilishi;
. axborot va bilimning ishlab chiqarishning asosiy omiliga aylanishi;

. ta’'lim va ilmiy-tadqiqot markazlarining jamiyatning markaziy institutlariga
aylanishi;
. professional va texnik xodimlar qatlamining ustuvorligi.

Axborotlashgan  jamiyat sharoitida milliy o‘zlikni anglash jarayonining
transformatsiyalanishi bir gator omillar ta’sirida sodir bo‘lmoqda:

Global axborot makoni barcha mamlakatlar va millatlarning madaniy chegaralarini
ochib, axborot oqimlarining erkin harakatlanishiga imkon yaratdi. Bu jarayon bir tomondan
turli millatlar, madaniyatlar o‘rtasida muloqot va o‘zaro ta’sir imkoniyatlarini kengaytirsa,
ikkinchi tomondan milliy madaniyatlar, tillar, qadriyatlarning universallashuvi,
standartlashuvi xavfini tug‘dirmoqda. Milliy o‘zlikni anglash jarayoni bu sharoitda yangi
xarakter kasb etib, milliy xususiyatlarni saglab qolish va rivojlantirish bilan bir vaqtda global
axborot makoniga integratsiyalashish zarurati yuzaga kelmoqda.

Axborot texnologiyalarining rivojlanishi natijasida virtual makon shakllanmoqdaki, u
milliy o‘zlikni anglash jarayonining yangi maydoniga aylanmoqda. Virtual makonda milliy
o‘zlikni ifodalashning yangi shakllari, mexanizmlari yuzaga kelmoqda. Internet tarmog,
ijtimoiy tarmogqlar, bloglar, forumlar, video platformalar va boshga axborot maydonlari milliy
madaniyatni, tilni, tarixni targ‘ib qilish, milliy o‘zlikni namoyish qilishning yangi vositalariga
aylanmoqda.

Manuel Kastels ta’riflagan tarmoq jamiyati sharoitida ijtimoiy munosabatlar, ijtimoiy
alogalar, ijtimoiy o‘zaro ta'sirlar xarakteri o‘zgarmoqda. Tarmoq tuzilmalari iyerarxik
tuzilmalarni siqib chiqgarmoqda, bu esa milliy o“zlikni anglash jarayonining institutsional
shakllarini ham o‘zgartirmoqda. Milliy o‘zlikni anglash jarayoni an’anaviy institutlar (davlat,
ta’lim tizimi, oila) doirasidan chiqib, tarmoq tuzilmalari (virtual hamjamiyatlar, ijtimoiy
tarmogqlardagi guruhlar, onlayn forumlar) orqali ham amalga osha boshlagan.

Zamonaviy axborot texnologiyalari milliy madaniyatni, tilni, tarixni, gadriyatlarni targ‘ib
qilish, saglab qolish va rivojlantirishning yangi imkoniyatlarini yaratmoqda. Masalan, elektron
kutubxonalar, virtual muzeylar, onlayn darslar, mobil ilovalar va boshqa ragamli resurslar
milliy merosni saqlab qolish va kelajak avlodlarga yetkazishning samarali vositalariga
aylanmoqda.

Axborotlashgan jamiyat sharoitida milliy o‘zlik turli madaniyatlar, gadriyatlar,
an’analar, turmush tarzlarining o‘zaro ta’siri natijasida gibridlashuv jarayoniga duch kelmoqda.
Bu jarayon milliy o‘zlikning transformatsiyalanishiga, uning yangi shakllarining yuzaga
kelishiga olib kelmoqda. Global va lokal, an’anaviy va zamonaviy, Sharq va G‘arb
qadriyatlarining uyg‘unlashuvi natijasida yangi, gibrid milliy o‘zlik shakllari paydo bo‘lmoqda.
[5,6,7].

Axborotlashgan jamiyat sharoitida milliy xavfsizlikning muhim tarkibiy qismiga
aylangan “raqamli suverenitet” milliy o‘zlikni saqlash va rivojlantirishning muhim sharti
hisoblanadi. Raqamli suverenitet davlatning o‘z milliy axborot makonini boshqarish, uni
himoya qilish, axborot oqimlarini tartibga solish qobiliyati bilan belgilanadi. Axborotlashgan
jamiyat sharoitida milliy o‘zlikni saqlash va rivojlantirish uchun ragamli suverenitetni
ta’'minlash muhim ahamiyat kasb etadi.

Milliy raqamli kontentni yaratish, rivojlantirish va tarqatish milliy o‘zlikni
axborotlashgan jamiyat sharoitida saqlash va rivojlantirishning muhim vositasidir. Milliy tilda,
milliy madaniyat, tarix, qadriyatlar asosida yaratilgan ragamli kontent (veb-saytlar, mobil

ilovalar, elektron darsliklar, virtual muzeylar, audio-video materiallar va boshqalar) global
axborot makonida milliy o‘zlikni namoyish qilish, targ'ib qilish imkonini beradi.

Axborotlashgan jamiyat sharoitida milliy o‘zlikka tahdid soluvchi axborot xavflarini
oldini olish, ularga garshi kurashish mexanizmlarini ishlab chiqish, axborot xavfsizligini
ta’'minlash masalasi dolzarb ahamiyat kasb etadi. Axborot xavfsizligini ta’'minlash nafaqat
texnik, balki huquqiy, ijtimoiy, madaniy, ma’naviy jihatlarni ham qamrab oladi. Milliy axborot
makonini shakllantirish, rivojlantirish milliy o0‘zlikni axborotlashgan jamiyat sharoitida saglash
va rivojlantirishning muhim shartidir. Milliy axborot makoni milliy qadriyatlar, madaniyat, til,
tarix asosida shakllanadi va milliy o‘zlikni namoyish qilish, targ‘ib qilish, saqlab qolish va
rivojlantirish funksiyalarini bajaradi.

Aholi o‘rtasida raqamli savodxonlikni oshirish, axborot texnologiyalaridan samarali
foydalanish ko‘nikmalarini shakllantirish milliy o‘zlikni axborotlashgan jamiyat sharoitida
saglash va rivojlantirishning muhim shartidir. Raqamli savodxonlik fugarolarga global axborot
makonida oz milliy o‘zligini namoyish qilish, milliy qadriyatlarni, madaniyatni, tilni, tarixni
targ'ib qilish imkonini beradi. [7,8].

Milliy o‘zlikni kibermakonda himoya qilish uchun quyidagi strategiyalarni qo‘llash
mumKkin:

- milliy axborot xavfsizligini ta’'minlash, kibermakonda milliy manfaatlarni himoya
qilish, ragamli suverenitetni ta’'minlash uchun huquqiy asoslarni takomillashtirish zarur. Bu
sohadagi qonunchilik bazasini rivojlantirish, xalgaro huquqiy normalarni milliy qonunchilikka
implementatsiya qilish, milliy axborot xavfsizligi strategiyasini ishlab chiqish muhim ahamiyat
kasb etadi.

- milliy raqamli infratuzilmani rivojlantirish, takomillashtirish, uning xavfsizligini
ta’'minlash milliy o‘zlikni kibermakonda himoya qilishning muhim shartidir. Milliy ragamli
infratuzilma milliy axborot makonining texnik asosi hisoblanadi va uning barqarorligi,
ishonchliligi, xavfsizligi milliy axborot xavfsizligini ta’'minlashning muhim omilidir.

- kibermakonda milliy o‘zlikni himoya qilish uchun xalgaro hamkorlikni kuchaytirish,
kiberxavfsizlik sohasida xalgaro kelishuvlar tuzish, xalgaro tashkilotlar bilan hamkorlik qilish
muhim ahamiyat kasb etadi. Kiberxavfsizlik global muammo hisoblanadi va uni faqat xalqaro
hamkorlik orgali samarali hal gilish mumkin.

- aholi o‘rtasida kiberxavfsizlik savodxonligini oshirish, kiberxavflarni oldini olish,
ularga qarshi kurashish ko‘nikmalarini shakllantirish milliy o‘zlikni kibermakonda himoya
qilishning muhim shartidir. Kiberxavfsizlik savodxonligi fuqarolarga kibermakonda o'z
xavfsizligini ta’'minlash, kiberhujumlardan himoyalanish imkonini beradi.

Axborotlashgan jamiyat sharoitida milliy o%zlikni anglash jarayonining
transformatsiyalanishi murakkab va ko‘p qirrali jarayon bo'lib, u bir tomondan globallashuv va
axborotlashuv jarayonlari ta’sirida milliy o‘zlikning universallashuvi, standartlashuvi,
gibridlashuviga olib kelsa, ikkinchi tomondan milliy o‘zlikni saglab qolish, rivojlantirish uchun
yangi imkoniyatlarni yaratadi.

Axborot texnologiyalarining rivojlanishi milliy madaniyatni, tilni, tarixni, gadriyatlarni
targ‘ib qilish, saglab qolish va rivojlantirishning yangi imkoniyatlarini yaratmoqda. Virtual
makonda milliy o‘zlikni ifodalashning yangi shakllari, mexanizmlari yuzaga kelmoqda. Internet
tarmog'i, ijtimoiy tarmoglar, bloglar, forumlar, video platformalar va boshga axborot

maydonlari milliy madaniyatni, tilni, tarixni targ‘ib qilish, milliy o‘zlikni namoyish qilishning
yangi vositalariga aylanmoqda. [10].

Biroq, axborotlashgan jamiyat sharoitida milliy o‘zlik uchun yangi tahdidlar, xavf-
xatarlar ham yuzaga kelmoqda. Global axborot makoni milliy madaniyatlar, tillar,
qadriyatlarning universallashuviga, standartlashuviga, milliy o‘ziga xosliklarning yo‘qolishiga
olib kelishi mumkin. Kiberhujumlar, axborot urushlari, axborot manipulyatsiyasi kabi hodisalar
milliy o‘zlik uchun jiddiy tahdid tug'dirmoqda.

Xulosa. Axborotlashgan jamiyat sharoitida milliy o‘zlikni asrash, rivojlantirish va uning
xavfsizligini ta’minlash alohida ahamiyat kasb etmoqda. Bu borada raqamli suverenitetni
mustahkamlash, milliy raqamli kontent yaratish, milliy axborot makonini shakllantirish,
axborot xavfsizligini ta'minlash hamda raqamli savodxonlikni yuksaltirish dolzarb vazifalar
sirasiga kiradi.

Milliy o‘zlikni anglash jarayonining axborotlashgan jamiyatda ijobiy yo‘nalishda
transformatsiyalanishi, milliy qadriyatlar, madaniyat, til va tarixni saqlash hamda
rivojlantirishga xizmat qilishi uchun davlat va jamiyatning o‘zaro hamkorligi muhimdir. Davlat
milliy axborot siyosatini ishlab chiqishi, axborot xavfsizligini ta’'minlashi, raqamli
infratuzilmani rivojlantirishi hamda milliy raqamli kontentni qo‘llab-quvvatlashi zarur. Jamiyat
esa fuqgarolarning axborot madaniyati va raqamli savodxonligini oshirish, milliy qadriyatlarni
targ‘ib qilish hamda milliy ragamli kontentni yaratish va rivojlantirishda faol ishtirok etishi
lozim.

